
Skandali me SHISH, ekspertja kanadeze e
sigurisé: Zbuloni nése ka té béjé me njé
individ, apo me njé rnjet meé té gjere

Njé ngjarje fatkege, e ka cilésuar ekspertja kanadeze e sigurisé kombétare, Stephanie
Carvin, skandalin me drejtoreshén e SHISH, Vlora Hyseni, e cila dyshohet se i ka dorézuar
informacione sekrete biznesmenit Ergys Agasi, i arrestuar pér dosjen “AKSHI".

N& njé intervisté me Rretheqark né A2 CNN me Xhevahir Qardakun, ajo béri t& ditur se kjo
éshté shgetésuese dhe démton besimin.

“Pa e mbivierésuar ekspertizén time mbi politikén shqgiptare, mund té them se kéto jané
ngjarje fatkege. Né ¢do vend, kur kemi até qé né fushén e sigurisé quhet “kércénim i
brendshem’, situata eshte serioze. Behet fjale per nje person qe ka akses té privilegjuar
né informacion dhe mé pas e keqgpérdor até, duke e shkatérruar, ndryshuar ose
transmetuar te persona qe nuk duhet ta kene. Kjo eshte gjithmone shgetesuese dhe
démton besimin”, deklaroi tha ekspertja né A2 CNN.

E pyetur se ¢faré duhet té béjé Shqipéria né njé rast kaqg sensitiv, ajo u shpreh se e
réndésishme éshté rikthimi i besimit te publiku, prandaj sipas saj duhet nj& hetim i ploté
dhe transparent qé t& kuptohet nése kemi t& b&jmé vetém me njé individ apo njé rrjet.

“Eshté gjithmoné njé sfidé, sepse kemi té béimé me operacione shumé sekrete dhe, né té
njejten kohe, me nevojén per drejtesi publike. Jo gjithmone eshte e lehte, sepse gjate
hetimeve mund té dalin né publik informacione operacionale. Prandaj duhet treguar
kujdes. Por kur njé ngjarje e tille trondit besimin, gjeja me e rendesishme eshte rikthimi i
kétij besimi. Njé hetim i ploté dhe sa mé transparent gé té jeté e mundur éshté shumé i
réndésishém. Hetimi duhet té jeté i ndershém, por edhe efikas, né ményré geé e vérteta té
dalé sa me shpejt dhe ¢éshtja t& mos zvarritet. Gjithashtu, nése ka indicie pér lidhje té
tiera, duhet té pércaktohet nése kemi té béjmé me njé individ qé ka vepruar i vetém apo
me nje rrjet me te gjere’, theksoi ajo.

Sipas ekspertes, Stephanie Carvin, raste té tilla démtojné jo vet&m reputacionin e
institucioneve, por edhe siguriné kombétare. Ajo theksoi se Shqipéria nuk éshté i vetmi
vend anétar i NATO-s gé pérballet me raste & tilla, pasi edhe Kanadaja ka pasur disa
raste té& ngjashme.

“Shqipéria nuk éshté i vetmi vend anétar i NATO-s qé pérballet me raste té tilla. Edhe
Kanadaja ka pasur disa raste té ngjashme. Né Kanada kemi pasur raste ku zyrtarée té larté
té policisé jané akuzuar pér transmetim informacioni te krimi i organizuar. Edhe kété vit,
nje praktikant ne seling e NATO-s u arrestua nen dyshimin se po perpigej teé mblidhte
informacione, qé sipas raportimeve mediatike mund t'i kalonin Kinés. Pra, kéto jané situata
me té cilat pérballen vende té€ ndryshme, vecanérisht kur béhet fjalé pér informacion té
specializuar gé mund té jeté me interes pér krimin e organizuar apo pér shtete € tiera. Ajo
qé ka vértet réndési éshté ményra se si hetohen kéto raste, nése e vérteta béhet publike
dhe nese personat pergjegjes mbahen para pergjegjesise, nese fajesia e tyre provohet.

Kijo éshté ményra se si mund té rikthehet besimi i publikut”, shtoi ajo.

Ajo pérmendi rastin e ish-zyrtarit kanadez Cameron Ortis, i akuzuar pér transmetim
informacioni tek elementé& kriminalé. Sipas Carvin, informacione té tilla mund t'u tregojné
grupeve kriminale se si po hetohen dhe t'i ndihmojné t& shmangin pérgjimet apo hetimet
pér trafik droge, pastrim parash dhe aktivitete t& tjera t& paligjshme.

“Kur dikush abuzon me informacionin né k€€ ményré, démton institucionin né disa
drejtime. Fillimisht démton reputacionin e organizatés, por gjithashtu mund té pengojé
drejtpérdrejt hetimet kriminale dhe punén e shérbimeve té inteligjencés’, tha ajo.

Carvin paralajméroi gjithashtu se raste té tilla mund t& ndikojné edhe né marrédhéniet me
aleatét ndérkombétaré. Sipas saj, nése besimi cenohet, partnerét mund t& hezitojné té
ndajné informacione sensitive nga frika se ato mund € bien né duar t& gabuara. (A2
Televizion)

